
LENANEO LA GO BUISA

Bathusa barutwana ba le supa, ba ba kafisitsweng ke lephata le le tsenyang
fiisong, READ Foundation, ba ne ba isiwa kwa dikolong tse di potlana dile nne kwa
dikgaolong tsa Kanana le Kgakala, kwa Bommasepala ba Selegae ba Matlosana
le Maquassi Hills, ka go latelana. Seno se dira karolo ya Lenaneo la go Buisa, leo
maikaelelo a lona e leng go thusa go fokotsa sekgala se barutwana ba
itemogelang sona kwa sekolong, bogolosegolo ka ntlha ya mogare wa Covid-19.

Lenaneo leno le tla tswela mosola barutwana ba mophato 4 kwa dikolong tse
dipoflana tsa Afamela le Reahola kwa Kanana, ga mmogo le dikolo tse dipotflana
tsa Thusang le Koketso kwa Kgakala. Bathusa barutwana ba ba katisitsweng ba
tsenya firisong ditiro tsa go ithuta tse di farologaneng go godisa tlotlofoko ya
barutwana le go fokafafsa puo ya bona e e kwadiwang. Bathusi ba tsamaisiwa le
go gakololwa ke bakatisi ba READ e bile ba na le t$hono ya go ithutela Khoso ya
Porofesenale ya Tlhabololo e e nang le tetlelelo-semmuso.

“Dinako tse ke diratang ke fa ke bona barutwana ba tsaya karolo mo ditirong tsa phaposi le go ja monate. Gape ke etse flhoko gore bontsi
ba barutwana ba na le bothata ba go buisa le go peleta ka bobona mme ke kakanyo ya me gore ba tshwanetse go buisa bobotlana
metsotso e le 20 kwa gae pele ba ya go tshameka,” Anele, Mothusa Barutwana.

KAROLO YA MOAMOGELATSHIAMELO
YA LENANEO LA SMME

Jabmotion (Pty) Ltd ke e le nngwe ya dikgwebopotlana tse di
ikungwelang molemo go tswa go lenaneo la katiso la SMME la
dikgwedi dile 12.

Mong wa khamphani, Moh Nonfsikelelo Mcameni, o buile
seno, “Ka lenaneo la SMME, re kgonne go tokafatsa
ditogamaano tsa papatso ka maiteko a go ngoka bareki ba
bantsi le go aga leinakgwebo le le nnelang ruri.”

O tsweletse ka go tlaleletsa gore lenaneo le okeditse maemo
a boitshepo a gagwe ka a kgona go neela ka kaedi ya
togamaano go khamphani mme ka jalo kwa bokhutlong jwa
lenaneo, go tla bo go na le ditokafatso tse di bonalang.

“Ka tiisanommogo le GotGame, maikaelelo a rona re
le Bokamoso Solar ke go maatlafatsa di SMME go nna
dikgwebo tse di dirang morokotso le go tswelela” go
tlhalositse Claire Phutieagae, Motlhankedi wa
Porojeke ya Ditiro tsa Baagi.

GO NEELA DITIKWATIKWE TSA ECD BOKGONI

Lenaneo la ECD la Katiso ya Bokgoni la rona le simolotse ka Phukwi 2022 mme
le tsenyeletsa dithutano fsa katiso, botataisi le tshegefso mo lefelong le
diketelo fsa go ela tlhhoko badiri le batsamaisi ba ECD. Seno ke e le nngwe ya
mananeo a a kwa godimo a Bokamoso Solar, ao a tsenngwang tirisong ke
Ntataise, NPO eo e nang le hisetori e e telele e bile e itsege ka tlhabololo ya
thuto ya ngwana yo a iseng a simolole sekolo.

Maikaelelo a lenaneo ke go aga bokgoni ba ditikwatikwe tsa ECD dile 15 go
nna “Ditikwatikwe tsa Boleng” tse di tswelelang, fse di neelanang ka ditirelo
tse di nang le boleng, di nonofile e bile di rulagane sentle go bana ba
bannye kwa Bommasepala ba Selegae ba Maquassi Hills le Matlosana kwa
Porofenseng ya Bokone Bophirima.

Malerato Tau, modiri go tswa kwa Sekolo sa bo mapimpana sa Boitumelo kwa Kanana o rile, “Ke ithutile dithekeniki tse dintsi tsa go ruta
ka nako ya katiso mme jaanong ke fla kgona go dira le bana ka maikaelelo le kitso e e oketsegileng, seo dirileng tiro ya me gonna e e
itumedisang go gaisa le go kgweediwa ke dipoelo.”

GO THUSA BAGOLO LE MALAPA
A A ETELETSWENG PELE KE BANA

Ka nako ya diketeko tsa Letsatsi la Mandela ka Phukwi, re
neetse ka diphuthelwana tsa dijo le dikobo go malapa a a
eteletsweng ke bana le batsofe kwa kgaolong ya Kanana,
e le karolo ya porojeke ya rona ya Hearts and Minds.

Kantoro ya Bokamoso ya selegae e dirle mmogo le
Lefapha la TIhabololo ya loago le Tikwatikwe ya Bokamoso
Community Home-Based Care, kwa Kanana, go supa
magae a le 40 a a eteletsweng ke bana le maloko a
batsofe go ikungwela molemo go tswa mo lenaneong
leno.

Tikwatikwe ya Bokamoso Community Home-Based Care e tlamela ka thokomelo ya bana go bana ba ba ka fa tlase ga thokomelo ya batsofe kgotsa bao
ba flhokometsweng ke bana ba bangwe ba bagolwane. Gape tikwatikwe e neelana ka ditirelo fsa thokomelo ya morago ga sekolo go thusa bana ba ba
tsenang sekolo ka tirogae ya bona.

DIKOPANO TSA BAAGI

Dintlha ka ga dikgokagano tsa baagi tse dilatelang di tla buisanelwa mo dipolateforomong tsa BOKAMOSO SOLAR tsa mo moweng.

KGATO KA KGATO YA SED E E DIRISITSWENG
KA KOTARA GOLAGANYA LE RONA

